ПАЛАЖЭННЕ АБ СПЕЦЫЯЛЬНЫХ ПРЭМІЯХ МІНІСТЭРСТВА КУЛЬТУРЫ 
РЭСПУБЛІКІ БЕЛАРУСЬ ЗА ВЫДАТНЫЯ ДАСЯГНЕННІ I АСАБІСТЫ ЎКЛАД 
У ЗАХАВАННЕ I РАЗВІЦЦЁ НАРОДНЫХ КУЛЬТУРНЫХ ТРАДЫЦЫЙ

Зацверджана рашэннем калегіі Міністэрства культуры Рэспублікі Беларусь ад 28 сакавіка 1997 г. № 4

1. Спецыяльныя прэмп Міністэрства культуры Рэспублікі Беларусь за выдатныя дасягненні і асабісты ўклад у захаванне і развіцце народных культурных традыцый (далей – Спецыяльныя прэмн) устанаўліваюцца Мінютэрствам культуры з мэтай дзяржаўнай падтрымкі і стымулявання значных творчых і навуковых дасягненняў, пленнай арганізацыйнай працы ў адраджэнні, засваенні, развіцці і перадачы будучым пакаленням народных традыцый

Спецыяльныя прэмii прысуджаюцца за таленавітыя работы ў сферы мастацкіх промыслаў і раместваў, высокамастацкае выканаўчае майстэрства і актыўную папулярызацыю твораў аўтэнтычнага фальклору, аргашзацыю традыцыйных народных святаў, выставак народнай творчасці, цыклаў тэлерадыеперадач, выдатныя даследчыя работы, кнігi ў галіне традыцыйнай народнай культуры, адметную грамадскую культурна-асветную дзейнасць па ўзвышэнню міжнароднага аўтарытэту нацыянальнай культуры Беларусі

Штогод устанаўліваюцца 10 Спецыяльных прэмій памерам 30 мінімальных заработных плат кожная

Спецыяльныя прэмii могуць прысуджацца майстрам беларускіх мастацкіх промыслаў і раместваў, носьбітам і выканаўцам аўтэнтычнага фальклору, спецыялютам, даследчыкам і выкладчыкам традыцыйнай народнай культуры, кіраўнікам творчых мастацкіх калектываў, кіраўнікам органаў кіравання і ўстаноў культуры незалежна ад ведамаснай прыналежнасці, дзеячам грамадскага культурна-асветнага руху

2. Вылучэнне кандыдатур на атрыманне Спецыяльных прэмій праводзіцца

– рэспубліканскімі органамі дзяржаўнага кіравання,

– рэспубліканскімі арганізацыямі, навучальнымі і навукова-даследчымі ўстановамі культуры і мастацтва,

– упраўленнямі культуры аблвыканкамаў і Мінгарвыканкама;

– творчымі саюзамі і грамадскімі аб'яднаннямі, у тым ліку таварыствамі беларускай культуры замежжа

Папярэднія хадайніцтвы на атрыманне прэмій накіроўваюцца да 1 снежня бягучага года ў Міністэрства культуры Рэспублікі Беларусь для ўдзелу ў конкурсе кандыдатаў на суісканне Спецыяльнай прэміі.

У прадстаўленні ў тэкставых, фота– і іншых матэрыялах абгрунтоўваюцца падставы для вылучэння кандыдата на атрыманне Спецыяльнай прэміі. Пры неабходнасці членам камісіі прадастаўляецца магчымасць дадатковага разгляду дасягненняў кандыдата на месцы яго дзейнасці.

Зацверджаны склад кандыдатур, дапушчаных да ўдзелу ў суісканні Спецыяльных прэмій, даводзіцца да ведама вылучыўшых іх арганізацый, устаноў і аб'яднанняў, а таксама сродкаў масавай інфармацыі.

3. Склад камісіі па прысуджэнню Спецыяльных прэмій зацвярджаецца рашэннем калегіі Міністэрства культуры.

Склад кандыдатур, дапушчаных да ўдзелу ў суісканні Спецыяльных прэмій, зацвярджаецца рашэннем камісіі. Рашэнне камісіі аб прысуджэнні спецыяльных прэмій зацвярджаецца калегіяй Міністэрства культуры.

Асобам, якія атрымалі спецыяльныя прэміі, уручаюцца дыпломы і вызначанае грашовае ўзнагароджанне.

